
	КОМИ РЕСПУБЛИКАСА ОЛАНПОДУВ ЁРД

«Коми Республикаын олысьяслы социальнӧй отсӧг сетӧм йылысь» 2004 во вӧльгым тӧлысь 12 лунся 55-РЗ №-а Коми Республикаса Оланпасӧ вежсьӧмъяс пыртӧм йылысь» 2015 во ӧшым тӧлысь 22 лунся 118-РЗ №-а Коми Республикаса Оланпаслӧн 2 статьяса медводдза абзацлысь оланподувлы лӧсялӧмсӧ видлалӧм йылысь гражданка Дария Владимировна Осипенколысь норасьӧмсӧ видлалӧм вылӧ примитӧмын ӧткажитӧм йылысь Коми Республикаса Оланподув Ёрдлӧн Кывкӧртӧд 

 	Сыктывкар					2016 вося косму тӧлысь 20 лун

	Коми Республикаса Оланподув Ёрд, кӧні веськӧдлысьнас вӧлі В.В. Кретов, ёрдысьяснас М.Г. Агранович, Д.Н. Басманов, Н.В. Боковикова, А.В. Проскуров,
	ёрд заседаниеын ёрдысь Н.В. Боковиковалысь, коді «Коми Республикаса Оланподув Ёрд йылысь» Коми Республикаса Оланпаслӧн 37 статья подув вылын водзвыв видлаліс гражданка Д.В. Осипенколысь шыӧдчӧмсӧ, кывкӧртӧдсӧ кывзӧм бӧрын 
пасйис:

1. Коми Республикаса Оланподув Ёрдӧ аслас норасьӧмын гражданка Д.В. Осипенко вензьӧ «Коми Республикаын олысьяслы социальнӧй отсӧг сетӧм йылысь» 2004 во вӧльгым тӧлысь 12 лунся 55-РЗ №-а Коми Республикаса Оланпасӧ вежсьӧмъяс пыртӧм йылысь» 2015 во ӧшым тӧлысь 22 лунся 118-РЗ №-а Коми Республикаса Оланпаслӧн 2 статьяса медводдза абзацлысь оланподувлы лӧсялӧмсӧ (водзӧ — 118-РЗ №-а Коми Республикаса Оланпас), мый серти 118-РЗ №-а Коми Республикаса Оланпаслысь вынсялӧмсӧ урчитӧма 2016 вося тӧвшӧр тӧлысь 1 лунсянь.


       Сылӧн видзӧдлас серти, вензяна нормаыс оз лӧсяв Коми Республикаса Оланподувлӧн 7 (4 юкӧн), 19 да 77 (5 юкӧн) статьяяслы, сы вӧсна мый Оланпаслӧн сійӧс йӧзӧдан лунсянь 10 лунысь водзджык вынсялӧмыс лоӧ 2016 вося тӧвшӧр тӧлысь 1 лунсянь социальнӧй отсӧг сетан мераяс босьтӧм вылӧ инӧдсӧ збыльмӧдӧмын мытшӧдӧн кыдзи мортлы, коді пырӧ уджвывса ветеран категорияӧ. 
        Сетӧм материалысь тыдовтчӧ, мый шыӧдчысь, коді лоӧ боевӧй тышъясса ветеранлӧн семьяӧ пырысьӧн, 2016 вося тӧвшӧр тӧлысь 1 лунӧдз вӧдитчис социальнӧй отсӧг сетан мераясӧн, кутшӧмъясӧс урчитӧма «Коми Республикаын олысьяслы социальнӧй отсӧг сетӧм йылысь» 2004 во вӧльгым тӧлысь 12 лунся 55-РЗ №-а Коми Республикаса Оланпасӧн. 2016 вося тӧвшӧр тӧлысь 1 лунӧ вынсялӧм 118-РЗ №-а Коми Республикаса Оланпас (2 статья) оз урчит боевӧй тышъясса ветеранлӧн семьяӧ пырысьяслы социальнӧя отсалан мераяс сетӧмсӧ. 
      2016 вося урасьӧм тӧлысь 10 лунӧ Д.В. Осипенко шыӧдчис «Сыктывкарса олысьясӧс социальнӧя доръян юкӧнын канму услугаяс сетан шӧрин» Коми Республикаса канму сьӧмкуд учреждениеӧ (водзӧ - «Сыктывкарса ОСДШ» КР КСУ) кыдзи уджвывса ветеранлы социальнӧя отсалан мераяс сетӧм йылысь шыӧдчӧмӧн, кутшӧмъясӧс сылы индӧма 2016 вося урасьӧм тӧлыссянь, но найӧс босьтӧм вылӧ инӧдыс, кыдзи эскӧдӧ шыӧдчысь, сылӧн вӧлӧма 2016 вося тӧвшӧр тӧлыссянь. 
2. Коми Республикаса Оланподув Ёрд Д.В. Осипенколысь материалъяссӧ видлалӧм бӧрын оз аддзы сылысь норасьӧмсӧ видлавны примитӧм вылӧ подувъяс.  
         «Коми Республикаса Оланподув Ёрд йылысь» Коми Республикаса Оланпаслӧн 90 да 91 статьяяс серти гражданинлӧн оланпасӧн сылысь оланподув инӧдъяс да вӧля торкӧм вылӧ норасьӧмсӧ Коми Республикаса Оланподув Ёрд лэдзӧ да вермӧ примитны видлалӧм вылӧ сэк, кор оланпасыс инмӧ гражданинлӧн оланподув инӧдъясӧ да вӧляӧ да сыӧн вӧдитчӧма либӧ колӧ вӧдитчыны шыӧдчысьлӧн торъя делӧын, кутшӧмӧс видлалӧмыс помасьӧма либӧ заводитӧма ёрдын либӧ мукӧд органын, кутшӧм примитӧ нормативнӧй актсӧ.    
        Сэк жӧ шыӧдчысь эз сет документъяс, кутшӧмъяс эскӧдӧны, мый сыкӧд пырӧдчӧмӧн делӧын вӧдитчӧма 118-РЗ №-а Коми Республикаса Оланпаслӧн 2 статьяса вензяна медводдза абзацӧн. Норасьӧмлӧн материалъясысь тыдовтчӧ, мый Д.В. Осипенколысь кыдзи уджвывса ветеранлысь 2016 вося тӧвшӧр тӧлысь 1 лунсянь социальнӧй отсӧг босьтӧм вылӧ инӧдсӧ компетентнӧй орган оз лыддьы гӧгӧрвотӧмӧн.  Тайӧ инӧдыс сылӧн вӧлі и 2016 вося тӧвшӧр тӧлысь 1 лунӧдз. Но Сыктывкарса ОСДШ КР КСУ-са директорӧс вежысьлӧн письмӧ серти Д.В. Осипенко тайӧ инӧдсӧ збыльмӧдӧм йылысь заявлениесӧ сетіс шӧринӧ 2016 вося урасьӧм тӧлысьын да сёрджык кадколастысь (2016 вося урасьӧм тӧлыссянь), а абу 2016 вося тӧвшӧр тӧлысь 1 лунсянь, индӧм мынтӧмъяссӧ сылы урчитісны Олан жырйысь да коммунальнӧй услугаясысь мынтысьӧм кузя социальнӧя отсалан мераяс сетан правилӧяслӧн да формаяслӧн 12 пункт серти, кутшӧмъясӧс вынсьӧдӧма Коми Республикаса Веськӧдлан котырлӧн 2009 во ода-кора тӧлысь 5 лунся 115 №-а шуӧмӧн, мыйяс серти олан жырйысь да коммунальнӧй услугаясысь мынтысьӧм кузя социальнӧя отсалан мераяссӧ индӧны «Сыктывкарса ОСДШ» КР КСУ-ӧ документъяс, кутшӧмъяс колӧны тайӧ мынтӧмъяс индӧм вылӧ, сетан кадпассянь. Татшӧм ногӧн социальнӧй мынтӧмъяслӧн заводитчан кадпасыс, мыйӧн абу сӧглас шыӧдчысь, йитчӧма мӧд нормативнӧй инӧда актӧн вӧдитчӧмкӧд, а абу шыӧдчысьӧн вензянакӧд.  
         Висьталанторйысь тыдовтчӧ, мый Д.В. Осипенколӧн норасьӧмыс оз лӧсяв Коми Республикаса Оланподув Ёрдӧ шыӧдчӧмлӧн позяна критерийлы да оз вермы примитсьыны наӧн видлалӧм вылӧ.
          118-РЗ №-а Коми Республикаса Оланпаслысь вынсялан кадпассӧ формальнӧя обжалуйтӧмӧн шыӧдчысь збыльвылас оз во ӧти кывйӧ, кыдзи компетентнӧй орган разрешитіс сылы кыдзи уджвывса ветеранлы олан жырйысь да коммунальнӧй услугаясысь мынтысьӧм серти социальнӧя отсалан мераяс сетӧм йылысь заявлениесӧ кадпас урчитӧм дырйи, корсянь сылы колӧ мынтыны.
        Сэк жӧ юалӧмъяс тӧдмалӧмыс, колана ногӧн-ӧ урчитӧма тайӧ кадпасыс да кутшӧм нормативнӧй инӧда актъясӧ та дырйи колӧ вӧлі кутчысьны, Коми Республикаса Оланподув Ёрдлӧн компетенцияӧ оз пыр, сы вӧсна мый на вылӧ вочавидзӧм могысь колӧ тӧдмавны збыль лоӧмторъяс, мыйяс пырӧны ӧтувъя юрисдикция ёрдъяслӧн инӧдӧ.  
         Висьталантор подув вылын, «Коми Республикаса Оланподув Ёрд йылысь» Коми Республикаса Оланпасын 39 статьялӧн медводдза юкӧнса 2 пунктӧ, 66 статьяса мӧд юкӧнӧ, 72, 73 статьяӧ кутчысьӧмӧн Коми Республикаса Оланподув Ёрд 
шуис:

1. Ӧткажитны видлавны примитӧмын гражданка Дария Владимировна Осипенколысь норасьӧмсӧ, сы вӧсна мый «Коми Республикаса Оланподув Ёрд йылысь» Коми Республикаса Оланпаслӧн корӧмъяс серти сійӧ оз лӧсяв шыӧдчӧмъяслӧн позяна критерийяслы. 
2. Тайӧ Кывкӧртӧдыс лоӧ бӧръяӧн, сійӧс оз позь обжалуйтны, дзик пыр вынсялӧ сійӧс юӧртӧм бӧрын да вынсялӧ веськыда.  
3. Бергӧдны Д.В. Осипенколы сыӧн мынтӧм 300 шайт канму пошлина.  
4. «Коми Республикаса Оланподув Ёрд йылысь» Коми Республикаса Оланпаслӧн 72 статья серти тайӧ Кывкӧртӧдсӧ колӧ дзик пыр йӧзӧдны «Коми Республикаса канму власьт органъяслӧн индӧд-тшӧктӧмъясын» да пыртны «Ӧтуввез» юӧртан-телекоммуникационнӧй везйын Коми Республикаса официальнӧй сайт вылӧ (Коми Республикаса официальнӧй ӧтуввез-портал вылӧ). 

